
Tálim sistemasın dúnya standartları dárejesine jetkiziw 

bul reformanıń zárúrli wazıypalarınan biri bolıp tabıladı. 
Jáhánde zamanagóy tálimniń xarakterli tárepi sonda tálimdi 
informaciyalastırıw hám informaciyalasqan jámiettiń 
zárúriyatın esapqa alǵan halda kadrlardı tayarlaw bolıp 
tabıladı. Bul Ózbekstan Respublikası táliminde de júz berip 
atır, informaciyalastırıw salasındaǵı mámleket siyasatı 
«informaciya resursları, informaciya texnologiyaları hám 
informaciya sistemaların rawajlandırıw hám de 
jetilistiriwdiń zamanagóy jáhán principlerın esapqa alǵan 
halda milliy informaciya sistemasın jaratılıwǵa qaratılǵan» 
[1]. 

Oqıtıwdı natiyjeli qılıw ushın ilimpazlar sabaqtıń 
ózgesheliginen kelip shıqqan halda túrli interaktiv 
usıllardan paydalanıwdı usınıs etedi. Áne sonday interaktiv 
usıllardan biri sabaqlardı IT arqalı shólkemlestiriw bolıp 
tabıladı. Waqıt, miynet, energiya hám materiallardı tejew 
maqsetinde informaciya procesin nátiyjeli shólkemlestiriw 
máselelerin sheshiwde kompyuter texnikası hám basqa 
joqarı texnologiyalardıń eń sońǵı jetiskenlikleri, eń jańa 
baylanıs quralları, programmalıq támiynat hám ámeliy 
tájiriybeden paydalanǵan halda informaciya 
texnologiyalarınan aqılǵa say paydalanıladı [2]. 

Sabaqlardı informaciya kommunikaciya texnologiyalar 
arqalı shólkemlestiriwdiń bir usılı-bul mobil tálim bolıp 
tabıladı. 

Mobil tálim - bul ıqsham, kóshpeli, mobil apparatlar 
hám texnologiyalar  arqalı úzliksiz túrde alıp barılatuǵın 
iskerlik bolıp, tálim alıwshılarǵa informaciya alıw yamasa 
jaratıw, baylanıs arqalı tálim procesin jáne de nátiyjeli 
bolıwına múmkinshilik beredi. 

 Mobil tálim-bul hár qanday formatdaǵı maǵlıwmatlardı 
jeke mobil  qurılmalarǵa qabıl qılıp alıw yamasa usınıw 
múmkinshiligi bolıp tabıladı.  

Tálim procesinde mobil texnologiyalardan paydalanıw 
tómendegi  múmkinshiliklerdi beredi: 

 1. Qatnastı baqlaw múmkinshiliginiń bar ekenligi 
(Qatnası monıtoring qıliw);  

 2. Tálim procesiniń ruhlantırıwshı (motivatsion) xarak-
terge iyeligi;  

 3. Tálim alıwshılardıń bilim dárejesin birdey baqlaw;  
 4. Oqıw procesi qatnasıwshıları arasında informaciya 

almasınıwın jedellestiriw; 
 5. Tálim alıwshılardıń jeke psixologiyalıq hám fizi-

ologikalıq qásiyetlerinen kelip shıǵıp, individual jantasıwda 
mobil qurılmalardıń maslasıwshılıǵı (Individual jantasıw). 

 Sonday jaǵdayda tálim alıwshılarda oqıw resursın ózle-
stiriw hám eslep qalıw natiyjeliligi asadı, tálim alıw moti-
vaciyası rawajlanadı. Eger tálim alıwshılarda tapsırmalardı 
orınlawǵa qızıǵıwshılıq bolsa, bunday halda qálegen 
oqıtıwshı auditoriyanıń aktivlesiwi, tálim alıwǵa degen mo-
tivaciya rawajlanıwı hám de ózlestiriw nátiyjeligi asıwın 
hesh ekilenbesten  ayta alıwı múmkin boladı [3]. 

Bul-mobil qosımsha mektep sabaqlıǵınıń 7-klass 
«Informatika hám  xabar  texnologiyaları» pániniń 
«Informaciyalardı qorǵaw hám antiviruslar haqqında» ǵı 
teması boyınsha jaratılǵan bolıp,  oqıwshılardıń ózlestiriw 
nátiyjeligin asırıwda ózbetinshe tálim arqalı sabaqtı 
ózlestiriwine jaqınnan járdem beriwshi dástúr spatında 
jaratılǵan.   

 
Mobil qosımsha, App Inventor platformasında ja-

ratılǵan. App Inventor - bul paydalanıwshıdan minimal 
programmalıq bilimlerdi talap etetuǵın ortalıq bolıp esapla-
nadı. Bul ortalıq tuwrıdan-tuwrı brawzer arqalı isleydi. 
Qosımsha programmalardı júklep alıw hám ornatıw shárt 
emes. Qosımshalardı Android smartfon, planshette hátte 
Ipad qa da jaratılıwı múmkin. Úskene ushın tiykarǵı talap 
ekrannıń jaqsı pikseller sanına qaray qóyıladı. Tayın 
qosımshalardı Play Market ge jaylastırılıwı múmkin. Taǵı 
sonı atap ótiw kerek App Inventor platforması arduino 
ortalıǵın da qollap quwatlaydı. MIT App 2 platforması bir 
neshe háptede jańalanıp turadı. Jańalanǵan versiyası onıń 
natiyjeliligin asırıwǵa xızmet etedi [4]. 

 
Mobil qosımsha kórinisi 
Bul mobil qosımsha arqalı oqıwshılar tómendegi 

maǵlıwmatlarǵa iye boladı: 
-informaciya túsinigi; 
-informaciya hám jinayat;  
- kompyuter virusı túsinigi; 
- antivirus dástúrleri; 
-ózińizdi sınap kór; 
-dástúr haqqında. 
1.Informaciya túsinigi bóliminde informaciya 

kórinisleri, informaciya obektleri, informaciyanı qorǵaw 
haqqında maǵlıwmatlar mısallar menen de keltirip  ótilgen.  

Mısal ushın informaciya kórinisleri bólimin alatuǵın 
bolsaq informaciyanıń kórinisleri-súwret, sızılmalar, 
fotosúwretler, tekstler, sesler, hár qıylı tolqınlar hám taǵı 
basqalar haqqında maǵlıwmat berip ótilgen. 

2.Informaciya hám jinayat bóliminde oqıwshılarǵa 
internet informaciya «urılar»ınıń (informaciya urıları 
kompyuterler jaratılǵanǵa shekem de bolǵan) jańa 
basqıshqa kóterilgenligi, bul óz-ózinen informaciyanı 

qorǵawǵa degen zárúrliktiń bar ekenli haqqında maǵlıwmat 
berilgen. 

3. Informaciyalardı qorǵaw bóliminde informaciyalardı 
qorǵawǵa degen talap qay jaǵdayda payda bolıwı, 
informacıyanıń qunlı ekenligin biliw, informaciyaǵa degen 
talaptıń artıwı, usı jaǵdaylarda ǵana qorǵawǵa degen 
mútájliktiń payda bolıwı haqqında maǵlıwmat keltirip 
ótilgen 

4.Kompyuter virusı túsinigi bóliminde virus túsinigi, 
kompyuter virusları hám olardıń túrleri, fayl viruslar, bot 
viruslar, tarmaq viruslar, makro viruslar haqqında 
maǵlıwmatlar hám mısallar keltirilgen. 

 
5.Antivirus dástúrleri bóliminde kompyuterlerdegi 

maǵlıwmatlardı viruslardan qorǵaw ushın antivirus 
baǵdarlamalarınıń islep shıǵılǵanlıǵı, tek ǵana 
kompyuterdegi maǵlıwmatlar emes bálki mobil qurılmalar 
ushın da islep shıǵılǵanlıǵın hám bul dásturlerdi islep 
shıǵıwda AQSH, Kanada, Rossiya mámleketleriniń bir 

qatar kompaniyaları jetekshi ekenligi haqqında aytıp 
ótilgen.  

 
6. Ózińizdi sınap kór bóliminde oqıwshılar joqarıdaǵı 

bilimlerin sınawdan ótkerip bilimleriniń qay dárejede 
ekenligi bilip aladı.  

7. Dástúr haqqında bóliminde bolsa bul dástúrdiń MIT 
App 2 platformasında jartılǵanlıǵı hám ol 7-klass 
oqıwshıları ushın arnalǵan mobil qosımsha ekenligin 
haqqında maǵlıwmatqa iye boladı. 

Berilgen formalardan paydalanıp oqiwshılar ózlerine 
kerekli maǵlıwmatlardı alıwı múmkin boladı hámde 
bilimlerin bekkemlew ushın ózińizdi sınap kór bólimine 
ótip bilimlerin sınap kóredi.  Mobil qosımshamız arqali 
oqıwshılardıń bul temaǵa degen qızıǵıwshılıǵın arttıra 
alsaq, oqıwshılardıń ózlestiriw kórsetkishin asırǵan 
bolamız.  

Juwmaqlap aytatuǵın bolsaq pedagogikalıq programma-
lıq qurallar jaratıwda mobil qosımshalardan paydalanıw 
interaktiv shınıǵıw qurallarınıń jaratılıwına keńrek 
múmkinshilik beredi hám bunday pedagogikalıq prog-
rammalıq qurallar járdeminde oqıwshılardıń bilim alıwın 
jáne de qızıqlı hám mazmunli ótiwine erisken bolamız.  

REZYUME 

Ushbu maqolada mobil ta‘lim, mobil ta‘limning pedagogik asoslari, mobil ta‘limda-WАP yoki GPRS texnologiyasi, rivojlanish 
tendentsiyalari, mobil platformalar, mobil ilovalar, mobil ilovalar yaratishda MITApp Inventor 2 platformasi, ularning tahlillari keltirib 
o‘tilgan. 

РЕЗЮМЕ 
В статье описывается мобильное образование, педагогические основы мобильного образования, технологии WAP или GPRS 

в мобильном образовании, история развития, мобильные платформы, мобильные приложения, платформа MITApp Inventor 2 
при создании мобильных приложений и их анализ. 

SUMMARY 
The article describes mobile education, the pedagogical foundations of mobile education, WAP or GPRS technologies in mobile 

education, the history of development, mobile platforms, mobile applications, the MITApp Inventor 2 platform when creating mobile 
applications and their analysis. 

Мамлакатимизда мустақиллик йилларида 

аҳолининг, айниқса, ѐш авлоднинг жисмоний тарбия ва 
оммавий спорт билан мунтазам шуғулланиши учун 
замон талабларига мос шарт-шароитлар яратилди, 
спорт мусобақалари орқали ѐшларда ўз иродаси, кучи 
ва имкониятларига бўлган ишончни мустаҳкамлаш, 
мардлик ҳамда ватанпарварлик, она-ватанга садоқат 
туйғуларини камол топтириш, улар орасидан 
иқтидорли спортчиларни саралаб олиш ва мақсадли 
тайѐрлаш ишларини тизимли ташкил этиш борасида 
кенг кўламли ишлар амалга оширилди. 

Юртимизда ўқувчи ва талаба-ѐшлар ўртасида тобора 
оммалашиб бораѐтган, таълим муассасаларида таҳсил 
олаѐтган навқирон ўғил-қизларимиз учун чинакам 
чиниқиш ва маҳорат мактабига, катта ҳаѐт йўлига 
парвоз майдончасига айланиб улгурган ―Умид 
ниҳоллари‖, ―Баркамол авлод‖, Универсиада спорт 
мусобақаларини ўзида мужассамлаган уч босқичдан 
иборат яхлит тизим яратилди. Мазкур тизим орқали 
бугунги кунда нуфузли халқаро майдонларда 
Ватанимиз байроғини баланд кўтариб келаѐтган 
машҳур спортчилар етишиб чиқмоқда. Энг муҳими, 


